
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության արտակարգ իրավիճակների նախարարության աշխատակազմի պետական հրդեհային տեսչությունում տեսչական բարեփոխումների հայեցակարգով նախատեսված ռիսկի վրա հիմնված ստուգումների ներդրումն ապահովելու նպատակով Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության արտակարգ իրավիճակների նախարարությանը  2011 թվականի առաջին կիսամյակում հատկացնել  5575.0 հազար դրամ, բյուջետային ծախսերի տնտեսագիտական դասակարգման հետևյալ հոդվածներով`

  1) <<Կապի ծառայություններ>>  հոդվածով`  1200.0 հազար դրամ,

  2) <<Համակարգչային ծառայություններ>>  հոդվածով`  224.0 հազար դրամ,

  3) <<Մեքենաների և սարքավորումների ընթացիկ նորոգում և պահպանում>>  հոդվածով` 240.0 հազար դրամ,           

  4) <<Գրասենյակային նյութեր>>  հոդվածով`   2451.0 հազար դրամ, 

  5) <<Տրանսպորտային նյութեր>>  հոդվածով`  1400.0 հազար դրամ,

  6) <<Կենցաղային և հանրային սննդի նյութեր>>  հոդվածով` 60.0 հազար դրամ:
2. Հայաստանի Հանրապետության կառավարության 2010 թվականի դեկտեմբերի 23-ի <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին>> N 1748-Ն որոշման մեջ կատարել լրացումներ` համաձայն հավելվածի:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
               ՎԱՐՉԱՊԵՏ  

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի   N 1748-Ն ՈՐՈՇՄԱՆ N 10 ՀԱՎԵԼՎԱԾՈՒՄ ԿԱՏԱՐՎՈՂ  ԼՐԱՑՈՒՄՆԵՐԸ

	
	
	
	
	

	Անվանումը
	Գնման ձևը
	Չափման միավորը
	Քանակը
	Գումարը (հազար դրամով

	 ՀՀ արտակարգ իրավիճակների նախարարություն

	Բաժին N 11
	Խումբ N 01
	Դաս N 01
	ՀՀ կառավարության պահուստային ֆոնդ
	5575.0

	01. ՀՀ կառավարության պահուստային ֆոնդ
	5575.0

	ԱՊՐԱՆՔՆԵՐ
	 
	 
	 
	3911.0

	Բենզին Ռեգուլյար
	ՇՀ
	լիտր
	3500
	1400.0

	Կրիչ ֆլեշ
	ՇՀ
	հատ
	13
	91.0

	Թուղթ օֆսեթային
	ՇՀ
	կգ
	3025
	2360.0

	Մալուխ Ինտերնետ կապի 
	ՇՀ
	մետր
	150
	45.0

	Մալուխ հեռախոսակապի 
	ՇՀ
	մետր
	50
	15.0

	ՄԱՍ II     ԾԱՌԱՅՈՒԹՅՈՒՆՆԵՐ
	 
	 
	 
	1664.0

	Ինտերնետ» ցանցի մուտքի ապահովման ծառայություններ
	ԲԸԱՀ
	հատ
	12
	1200.0

	Համակարգչային համակարգերի վերլուծության և ծրագրավորման ծառայություններ
	ԲԸԱՀ
	հատ
	14
	224.0


	Գրասենյակային մեքենաների և սարքավորանքի տեխնիկական սպասարկման և նորոգման ծառայություններ
	ԲԸԱՀ
	դրամ
	1
	240.0


Հ Ի Մ Ն Ա Վ Ո Ր Ո Ւ Մ
<<Հայաստանի Հանրապետության արտակարգ իրավիճակների նախարարությանը գումար հատկացնելու և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ կատարելու մասին>> Հայաստանի Հանրապետության կառավարության որոշման նախագծի
1. Իրավական ակտի անհրաժեշտությունը.

Տեսչական բարեփոխումների հայեցակարգի հիման վրա Հայաստանի Հանրապետության արտակարգ իրավիճակների նախարարության աշխատակազմի պետական հրդեհային տեսչությունում իրականացվում են ռիսկի վրա հիմնված ստուգումների ներդրման աշխատանքները: 2010թ. հուլիսի 14-ին կայացած Տեսչական բարեփոխումների համակարգման Խորհրդի նիստի ժամանակ հավանության է արժանացել Պետական հրդեհային տեսչությունում ռիսկի վրա հիմնված ստուգումների մեթոդաբանությանը և նրանում ներկայացված միջոցառումների ծրագիրը: 

1.1. Կարգավորման ենթակա հարաբերությունների ներկա վիճակը և առկա խնդիրները.

 Ի կատարումն 2010թ. հուլիսի 14-ի նիստում տրված հանձնարարականի` Արաբկիր և Դավիթաշեն վարչական շրջաններում ավարտվել է 2600 օբյեկտների ռիսկայնության գնահատման գործընթացը: Առաջիկա ամիսներին Արաբկիր և Դավիթաշեն վարչական շրջաններում, ռիսկայնությունը գնահատված որոշակի ոլորտների ստուգումների մեթոդաբանությանը համապատասխան ստուգաթերթերը պատրաստելուց հետո, տեսչությունը վերսկսելու է ստուգումները: Ռիսկայնության գնահատումը շարունակվում է Շենգավիթ վարչական շրջանում, որի հետ զուգահեռ կգնահատվեն նաև Կենտրոն վարչական շրջանի օբյեկտները: Նշված 4 վարչական շրջանների գնահատման արդյունքների հիման վրա կառուցվելու է Երևան քաղաքի հրդեհային անվտանգության ռիսկի պրոֆիլը: Հայաստանի Հանրապետության մարզերի վարչական տարածքներում գտնվող օբյեկտների գնահատման աշխատանքները նախատեսվում է սկսել ապրիլ ամսից:

Առաջին փուլով ռիսկայնության գնահատումը կկատարվի 4 մարզում, որոնց ավարտին, համապատասխան ստուգաթերթերը կազմելուց հետո, հնարավոր կլինի վերսկսել ստուգումները: 

Արաբկիր և Դավիթաշեն վարչական շրջաններում օբյեկտների ռիսկայնության գնահատման աշխատանքները ցույց տվեցին, որ աշխատանքների արդյունավետության վրա մեծ ազդեցություն է գործում նյութատեխնիկական միջոցներով ապահովության մակարդակը: Օրինակ մեկ օբյեկտի գնահատման համար լրացվում է 5 ձևաթուղթ, այնուհետև մուտքագրվում է համակարգիչ, կազմվում տվյալների բազա և կատարվում են հետագա ձևակերպումները: Վերոնշյալ 2600 օբյեկտի ռիսկայնության գնահատման համար լրացվել է 13000 ձևաթուղթ: 
1.2. Առկա խնդիրների առաջարկվող լուծումները.

Բարեփոխումների արդյունավետ ընթացքն ապահովելու համար Տեսչական բարեփոխումների քարտուղարության և Հայաստանի Հանրապետության արտակարգ իրավիճակների ու էկոնոմիկայի նախարարությունների կողմից մշակվել է Պետական հրդեհային տեսչությունում առաջնային անհրաժեշտության միջոցների նախնական հաշվարկ, որը ներկայացվել է Տեսչական բարեփոխումների համակարգման խորհրդի 2011 թվականի մարտի 4-ին կայացած երկրորդ նիստում: Տեսչական բարեփոխումների արդյունավետ ընթացքն ապահովելու նպատակով, ներկայացվել է Հայաստանի Հանրապետության կառավարության պահուստային ֆոնդից Հայաստանի Հանրա​պե​տու​թյան արտակարգ իրավիճակների նախարարությանը գումար հատկացնելու մասին համապատասխան որոշման նախագիծ:
2. Կարգավորման առարկան.

Սույն նախագծով կարգավորվում է Հայաստանի Հանրապետության արտակարգ իրավիճակների նախարարության աշխատակազմի պետական հրդեհային տեսչությունում ռիսկի վրա հիմնված ստուգումների ներդրման աշխատանքների կատարումն ապահովելու նպատակով Հայաստանի Հանրապետության կառավարության պահուստային ֆոնդից գումար հատկացնելու հետ կապված հարաբերությունները:
     3. Իրավական ակտի ընդունման դեպքում ակնկալվող արդյունքը.

Սույն նախագծի ընդունման դեպքում կապահովվի Տեսչական բարեփոխումների հայեցակարգով, Պետական հրդեհային տեսչությունում ռիսկի վրա հիմնված ստուգումների մեթոդաբանությամբ և նրանում ներկայացված միջոցառումների ծրագրով նախատեսված գործընթացների իրականացումը:
Տ Ե Ղ Ե Կ Ա Ն Ք
<<Հայաստանի Հանրապետության արտակարգ իրավիճակների նախարարությանը գումար հատկացնելու և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ կատարելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտության վերաբերյալ
Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:






